1hb. MEJ, 2014

Bil. § 15

PERLEMBAGAAN NEGARA BRUNEI DARUSSALAM
(Perintah dibuat di bawah Perkara 83(3))

PERINTAH AKTA MAJLIS UGAMA ISLAM DAN MAHKAMAH-MAHKAMAH
KADI (PINDAAN), 2014

SUSUNAN BAB-BAB

Bab
1. Gelaran dan permulaan kuat kuasa.
2. Pindaan bab 2 dari Penggal 77.
3. Pindaan Bahagian III.
4. Pemasukan bab 55A baru.
5. Pemansuhan béb 78.
6. Pindaan bab 169.
7. Pindaan bab 180.

8. Pindaan bab 195.

WARTA KERAJAAN NEGARA BRUNEI DARUSSALAM

PERLEMBAGAAN NEGARA BRUNEI DARUSSALAM
{Perintah dibuat di bawah Perkara 83(3))

PERINTAH AKTA MAJLIS UGAMA ISLAM DAN MAHKAMAH-MAHKAMAH
KADI (PINDAAN), 2014

Pada menjalankan kuasa yang diberikan oleh Perkara 83(3) dari
Perlembagaan Negara Brunei Darussalam, maka Kebawah Duli Yang Maha Mulia
Paduka Seri Baginda Sultan dan Yang Di-Pertuan dengan ini membuat Perintah
yang berikut —

Gelaran dan permulaan kuat kuasa.

1. Perintah ini boleh digelar sebagai Perintah Akta Majlis Ugama Islam dan
Mahkamah-Mahkamah Kadi {Pindaan}, 2014 dan hendaklah mula berjalan kuat
kuasanya pada 1hb Mei 2014.

Pindaan bab 2 dari Penggal 77.

2. Bab 2 dari Akta Majlis Ugama Islam dan Mahkamah-Mahkamah Kadi, dalam
Perintah ini disebut sebagai Akta itu, adalah dipinda dengan memasukkan sejurus
selepas takrifan “habuan” takrifan baru yang berikut —

“ “Hukum Syara”™ bermakna hukum-hukum menurut mana-mana mazhab
yang dianggap sah pada pendapat Mahkamah;”.

Pindaan Bahagian III.

3. Akta itu adalah dipinda dengan memotong “Bidangkuasa” dari tajuk kecil
Bahagian III.

Pemasukan bab 55A baru.

4, Akta itu adalah dipinda dengan memasukkan sejurus sebelum bab 56 bab
baru yang berikut —

“Pengenaan Kanun Peraturan Jenayah (Penggal 7) dan Hukum Syara’.

55A. Berhubung dengan apa-apa perkara mengenai amalan dan prosedur
dalam prosiding jenayah yang tidak diperuntukkan dengan nyata dalam
Akta ini, mana-mana aturan yang dibuat di bawahnya atau sebarang undang-
undang bertulis yang lain dalam bidang kuasa Mahkamah, peruntukan-
peruntukan Kanun Peraturan Jenayah (Penggal 7) dikenakan dengan
pengubahsuaian-pengubahsuaian yang perlu setakat mana ia tidak
bercanggah dengan Hukum Syara’, yang dalam hal itu, Hukum Syara’ adalah
dikenakan.”.

Pemansuhan bab 78.

5. Bab 78 dari Akta itu adalah dimansuhkan.
Pindaan bab 169.

6. Bab 169 dari Akta itu adalah dipinda —

fa) dengan memasukkan “(1)” sejurus sebelum “Sesiapa” dalam baris
pertama;

(b} dengan menambah ceraian baru yang berikut —
“(2) Barang siapa gagal melaporkan kemurtadannya itu menurut
ceraian (1) adalah melakukan suatu kesalahan: Hukuman, denda
sebanyak $1,000.”.
Pindaan bab 180.
7. Bab 180 dari Akta itu adalah dipinda dengan memansuhkan ceraian (4).
Pindaan bab 195.
8. Bab 195 dari Akta itu adalah dipinda —

fa) dengan memotong “atau 173” dari baris kelima; dan

(b} dengan memotong “bidangkuasa Mahkamah Majistret” dari baris-baris
kelima dan keenam.

Diperbuat pada hari ini 26 haribulan Jamadilakhir, Tahun Hijrah 1435
bersamaan dengan 26 haribulan April, 2014 di Istana Nurul Iman Beta,
Bandar Seri Begawan, Brunei Darussalam.

KEBAWAH DULI YANG MAHA MULIA
PADUKA SERI BAGINDA SULTAN AND YANG DI-PERTUAN
NEGARA BRUNEI DARUSSALAM

